
UVOD 

Članom 23. Zakona o Agenciji za prvenciju korupcije i koordinaciju borbe protiv korupcijel 
propisana je „Obaveza odredivanja tijela za sprječavanje korupcije" gdje se u stavu (1) 
navodi „ Entiteti, kantoni i Brčko Distrikt Bosne i Hercegovine mogu odrediti novu ili postojeću 
upravnu strukturu koja će biti zadužena za sprječavanje korupcije, izradu i provodenje 
strategije za borbu protiv korupcije i akcionih planova u tom entitetu ili Brčko Distriktu Bosne 
i Hercegovine". 
Vlada Federacije Bosne i Hercegovine na svojoj 48. sjednici, održanoj 07.04.2016. godine, 
donijela je Rješenje o formiranju Antikorupcionog tim Vlade Federacije Bosne i 
Hercegovine.2  

Dana 03.03.2017. godine na svojoj 94. sjednici Vlada Federacije BiH donijela je Rješenje o 
izmjeni Rješenja o formiranju Antikorupcionog tima Vlade Federacije BiH, te je naknadno 
doneseno još nekoliko rješenja o dopuni Rješenja o formiranju Antikorupcionog tima Vlade 
Federacije Bosne i Hercegovine.3  („Službene novine Federacije BiH", br. 28/16, 18/17, 
27/18, 41/20, 5/21, 27/21 i 37/21). 
Tačkom 1. Rješenja odreden je sastav Tima, dok su tačkom II. Rješenja o izmjenama 
Rješenja o formiranju antikorupcionog tima Vlade Federacije Bosne i Hercegovine 
(„Službene novine Federacije BiH", broj: 27/21) propisani sljedeći zadaci tima: 

• za Vladu Federacije Bosne i Hercegovine pripremi Prijedlog akcionog plana za borbu 
protiv korupcije za period od 2021. - do donošenja nove Strategije za borbu protiv 
korupcije u Federaciji Bosne i Hercegovine. 

• nakon usvajanja, prati implementaciju Akcionog plana za period od 2021. - do 
donošenja nove Strategije za borbu protiv korupcije u Federaciji Bosne i 
Hercegovine. 

• učestvuje u svim aktivnostima koje se odnose na saradnju s Agencijom za prevenciju 
korupcije i koordinaciju borbe protiv korupcije. 

U skladu sa definiranim zadacima iz Rješenja o dopuni Rješenja, Antikorupcini tim izvršava 
svoje nadležnosti. 

Zakon o Agenciji za prevenciju korupcije i koordinaciju borbe protiv koprupcije („Službeni glasnik BiH" br. 103/09 i 
58/13) 

2  („Službene novine Federacije BiH", broj 28/16) 

(„Službene novine Federacije BiH", br. 18/17, 27/18, 41/20, 5/21, 27/21 i 37/21) 

Aktivnosti Antikorupcionog tima Vlade Federacije BiH 
tokom 2021. godine 

Nakon što je Vlada Federacije BiH na svojoj 69. sjednici, održanoj 16.09.2016. godine 
donijela Odluku o usvajanju Strategije za borbu protiv korupcije 2016.-2019. Federacije 
Bosne i Hercegovine i Odluku o usvajanju Akcionog plana za provedbu Strategije za borbu 
protiv korupcije 2016.-2019.4, Antikorupcioni tim se fokusirao na evaluaciju realizacije 
aktivnosti koje su mu dodjeljene Akcionim planom za provedbu Strategije za borbu protiv 
korupcije 2016.-2019. 
Antikorupcioni tim je u periodu od 01.01.2021. godine do 31.12.2021. godine održao 12 
sjednica, uz napomenu da je od formiranja Tima do kraja izvještajnog perioda održano 
ukupno 60 sjednica. 
Rad Antikorupcionog tima, u izvještajnom periodu odvijao se u otežanim uslovima 
izazvanima pandemijom COVID 19. 
Na sjednicama Antikorupcionog tima tokom 2021. godine, razmatrano je 79 tačaka dnevnog 
reda. 
Fokus rada Antikrupcionog tima u izvještajnom periodu, bile su aktivnosti na uspostavi 
pretpostavki za izradu nove strategije za borbu protiv korupcije, praćenje provedbe 
aktivnosti iz planova integriteta kao preventivnog antikorupcijskog alata kod federalanih 
institucija, izrada Analize učinkovitosti Strategije za borbu protiv korupcije 2016-2019 
Federacije Bosne i Hercegovine, izrada Akcionog plana Federacije BiH za borbu protiv 
korupcije za period od 2021.- do donošenja nove Strategije za borbu protiv korupcije u 
Federaciji Bosne i Hercegovine, te provedba preporuka Ureda za reviziju institucija 
Federacije BiH. 

Uspostava antikoruptivne mreže i fokusnih tačaka 

Jedna od osnovnih aktivnosti koju je provodio Antikorupcioni tim od svog formiranja bila je 
uspostava antikoruptivne mreže i fokusnih tačaka u federalnim institucijama. 
Ujedno, u toku je i aktivnost na ažuriranju liste kontakt osoba ispred isntitucija, a s ciljem 
lakše saradnje i komunikacije Antikorupcionog tima i ostalih institucija. lzmedu ostalog, 
Antikorupcioni tim se bavi analiziranjem, praćenjem realizacije i tokom izrade planova 
integriteta, o čemu ga redovno informiraju institucije. 
Na osnovu utvrdenog Strateškog cilja 1.1. - Unapredenje cjelokupnog sistema integriteta, 
odgovornosti i transparentnosti u radu javnog sektora i strateškog programa 1.1.5. - 
Unapredenje edukacije u federalnim institucijama po pitanju borbe protiv korupcije, 
odredbama tačke 1.1.1.1. Akcionog plana planirana je antikoruptivna aktivnost na uspostavi 
fokusnih tačaka u svim federalnim institucijama (kontakt osobe). 
Uspostavljanje tzv "antikoruptivne mreže" unutar federalnih javnih institucija je vrlo važna 
predpostavka za nesmetano dvostrano komunciranje Antikorupcionog tima sa federalnim 
javnim institucijama i efikasno i efektivno provoclenje antikoruptivnih aktivnosti. 

„Službene novine Federacije BiH", broj: 75/16 

S tim u vezi, po uputama Antikorupcionog tima koje su dostavljene pismenim aktom na 
adrese 132 federalna organa uprave, federalne upravne organizacije, pravna lica u kojima 
federalni organi uprave i upravne organizacije imaju nadležnost po osnovu zakonskih i 
vlasničkih prava, do kraja izvještajnog perioda odredene su 128 kontaktlfokusne tačke kao 
koordinatori antikoruptivnih aktivnosti. 
Tokom 2021. godine zbog pandemije „COVID 19" nisu organizirani sastanci izmedu 
Antikorupcionog tima i kontakt tačaka/koordinatora antikorupcijskih aktivnosti. 
Nažalost, ranije provedene edukacije kontakt tačaka vezano za korištenje softwera za 
proaktivni monitoring implementacije Strategije i pratećeg Akcionog plana nisu se mogle 
primjeniti u praksi. 

Administrator aplikacije Agencija za prevenciju korupcije i koordinaciju borbe korupcije (u 
daljem tekstu APIK) još uvijek nije osigurala potrebne pretpostavke za primjenu aplikacije, 
čime je blokiran pristup aplikaciji i njena osnovna svrha da kontakt tačke elektronski 
izvještavaju o provedbi mjera i aktivnosti iz svoje nadležnosti. Ovim je uskraćeno i 
sačinjavanje adekvatnog izvještaja na jednoobrazan način prikupljanja i obrade podataka o 
provedbi strateških antikorupcijskih dokumenata. 

Planovi integriteta 

U skladu sa sadržajem Stateškog cilja 1.1. Unapredenje cjelokupnog sistema integriteta, 
odgovornosti i transparentnosti u radu javnog sektora i strateškog programa 1.1.1. 
Unapredenje pravnog i strateškog okvira za suprostavljanje korupciji i povećanje javnosti 
rada javnog sektora u Federaciji Bosne i Hercegovine, sadržajem tačke 1.1.1.1. Akcionog 
plana planirana je aktivnost na izradi plana djelovanja protiv korupcije i Plana integriteta. 
Radi realizacije planirane antikoruptivne aktivnosti Antikorupcioni tim je u prethodnom 
periodu na prikladan način sve federalne organe, tijela, institucije i pravna lica upoznao sa 
njihovim obavezama vezano za izradu plana djelovanja protiv korupcije i Plana integriteta. 
„Plan integriteta" je interni antikorupcijski dokument organa, institucije, uprave, agencije ili 
tijela koji treba da sadrži skup mjera kojima se identificiraju, sprječavaju i otklanjaju 
mogućnosti za nastanak i razvoj različitih oblika koruptivnog ponašanja, a koji može nastati 
kao rezultat „procjene podložnosti odredenih radnih mjesta za nastanak i razvoj korupcije i 
drugih oblika pristranog postupanja". Ova samoprocjena izloženosti državnih i drugih 
službenika različitim rizicima poduzima se u cilju očuvanja i unapredenja integriteta. Svrha 
Plana integriteta je uspostavljanje mehanizma koji će obezbijediti efikasno i efektivno 
funkcioniranje ministarstava, uprava, agencija i tijela kroz jačanje odgovornosti, 
pojednostavljenje procedura, povećanje transparentnosti kod donošenja odluka, povećanje 
otpora radnog mjesta u odnosu na koruptivne pojave, kontroliranje diskrecionih ovlaštenja, 
poštivanje etičkih vrijednosti, eliminiranje neefikasne prakse i neprimjenjive regulative i 
uvodenje efikasnog sistema nadzora i kontrole rada i ponašanje službenika. 
U okviri postupka izrade i autorizacije Planova integriteta u svim federalnim javnim 
institucijama smo animirali antikoruptivne kapacitete, temeljem kojih su sačinjeni interni 
antikorupcijski dokumenti federalnih organa, institucija, uprava, agencija i tijela koji sadrže 
skup mjera kojima se preventivno identificiraju, sprječavaju i otklanjaju mogućnosti za 
nastanak i razvoj različitih oblika koruptivnog ponašanja. 

Ovim internim aktima stvorili smo takoder pretpostavke za efikasno odvraćanje i 
preduprjedenje koruptivnog ponašanja kao i mehanizme da se preventivno identificiraju, 
sprječavaju i otklanjaju mogućnosti za nastanak i razvoj različitih oblika koruptivnog 
ponašanja u istim. 

Do sada je planove integriteta izradilo i usvojilo 99 od 103 obveznika (aktivnost realizirana 
u omjeru 96,12% od planiranog), uz napomenu da su Federalno tužilaštvo i Vrhovni sud 
Federacije BiH ovu obavezu realizirali na osnovu „Smjernica za izradu i provodenje Plana 
integriteta u pravosudnim institucijama Bosne i Hercegovine" koje je sačinilo Visoko sudsko 
i tužilačko vijeće BiH, a sve ostale institucije, Planove integriteta rade na osnovu Priručnika 
za izradu i provodenje plana integriteta u institucijama u BiH koji je kreirala u maju 2018. 
godine Agencija za prevenciju korupcije i koordinaciju borbe protiv korupcije. 
Kreiranjem i usvajanje Priručnika prestale su da važe Smjernice i Metodologija za izradu 
Planova integriteta koje je sačinila Agencija za prevenciju korupcije i koordinaciju borbe 
protiv korupcije, a na osnovu kojih su do tada izradivani planovi integriteta. Podsjećamo, da 
je u junu 2018. godine sačinjen Priručnik za suzbijanje korupcije i kreiranje planova 
integriteta u javnim preduzećima Federacije BiH, koji je izradila Transparency international 
BiH uz podršku Ambasade kraljevine Holandije. 

Ostale aktivnosti Antikorupcionog tima 

Provodenje planiranih aktivnosti tokom 2021. godine umnogome je bilo ograničeno kriznom 
situacijom izazvanom pandemijom „Covid 19". Antikorupcioni tim se prilagodavao nastaloj 
situaciji. 

Kako bi Antikorupcioni tim svoje zadatke izvršavao sistemski poduzete su i aktivnosti na 
izradi programa rada Antikorupcijskog tima za 2021. godinu, sa fokusom na uspostavljanje 
pretpostavki za efikasno izvršavanje predvidenih zadataka. 
Poseban akcenat je stavljen na provodenje obaveza koje nisu realizirane tokom provedbe 
Strategije za borbu protiv korupcije 2016.-2019. Federacije Bosne i Hercegovine, kao i 
stvaranje pretpostavki za izradu nove strategije. 
Problem predstavlja činjenica da na nivou BiH nije usvojena Strategija za borbu protiv 
korupcije. Naime, članom 22. (Obaveza razvijanja politike), Zakona o Agenciji za prevenciju 
korupcije i koordinanciju borbe protiv korupcije propisano je da će „Entiteti, kantoni i Brčko 
Distrikt Bosne i Hercegovine usvojiti i razviti strategiju za borbu protiv korupcije i akcioni plan 
u skladu s opšim principima utvrdenim u državnoj Strategiji za borbu protiv korupcije". 
Kako neusvajanjem državne strategije nismo imali definirane opće principe koji bi se 

ugradili u Strategiju za borbu protiv korupcije Federacije BiH nije bilo moguće pristupiti izradi 
nove strategije. 

Kao što je Vlada FBiH upoznata iz prošlog lzyještaja o radu Antikorupcionog tima, da je, 
početkom 2019. godine, Agencija za prevenciju korupcije i koordinaciju borbe protiv 
korupcije formirala je Interresornu radnu grupu za izradu nacrta državne strategije za borbu 
protiv korupcije. Predsjednik Antikorupcionog tima u svojstvu člana Interresorne radne 
grupe za izradu Strategije za borbu protiv korupcije BiH 2020.-2024. godina učestvovao je 
na svim radnim sastancima i radionicama na kojima je izraden i usaglašen nacrt Strategije 
za borbu protiv korupcije BiH. 

Nakon što je Interresorna radna grupa sačinila Nacrt državne strategije, ista je od strane 
Agencije za prevenciju korupcije i koordinaciju borbe protiv korupcije upućen Vijeću 
ministara BiH na usvajanje. Do zaključivanja ovog izvještaja strategija nije usvojena. 
Bez obzira na ovu činjenicu tokom izvještajnog perioda Aktikorupcioni tima proaktivno je 
poduzimao aktivnosti kao bi se osigurali uslovi i pretpostavke da se odmah po usvajanju 
državne strategije pristupi izradi nove strategije na nivou Federacije BiH. 
S tim u vezi već  krajem 2019. godine upućeno je pismo prema Misiji OSCE u BiH u kojem 
je tražena pomoć  za angažiranje eksperata koji će izvršiti analizu implementacije Strategije 
za borbu protiv korupcije 2016.-2019. Federacije BiH, kao i sačinjavanje nacrta nove 
strateg ije. 
Tokom 2020. i 2021. godine vodeni su intenzivni pregovori sa predstavnicima Misije OSCE 
u BiH na osiguranju pomoći, da bi ista tokom izvještajnog perioda bila i osigurana. S tim u 
vezi Misija OSCE u BiH je osigurala eksperta koji je sačinio analizu protekle strategije, s 
posebnim naglaskom na učinke i efekte provedbe. Predmetna analiza je osigurala i 
utvrdivanje vrijednosti provedenih procesa i postignutih rezultata sa ciljem dobijanja jasnijeg 
i preciznijeg okvira u procesu borbe protiv korupcije koji bi se trebao definirati kroz izradu 
nove strategije. 
Svjesni svih problema koje je sa sobom donijela pandemija „Covid 19" uključujući 
ekonomske, socijalne, humanitarne pa do toga da ovo stanje pogoduje koruptivnim rizicima 
Antikorupcioni tim je inicirao, izradio i predložio Vladi Federacije BiH donošenje „Akcionog 
plana za borbu protiv korupcije za period od 2021.- do donošenja nove Strategije za borbu 
protiv korupcije u Federaciji Bosne i Hercegovine. 
Vlada Federacije BiH, na svojoj 290. sjednici održanoj 11.11.2021. godine, Zaključkom V. 
broj: 1694/2021, usvojila je „Akcioni plan za borbu protiv korupcije za period od 2021.- do 
donošenja nove Strategije za borbu protiv korupcije u Federaciji Bosne i Hercegovine". 

Akcionim planom osiguran je nedostatak normativnog okvira za prevenciju korupcije, u 
periodu dok nije usvojena nova strategija za borbu protiv korupcije i prateći akcioni plan. 

U skladu sa planiranim aktivnostima i obavezama iz Akcionog plana za provedbu protekle 
strategije posebna pažnja smo posvetili nastavku učinkovitog institucionalnog mehanizma 
saradnje sa drugim tijelima za borbu protiv korupcije/antikorupcionim timovima na svim 
nivoima vlasti u BiH i sa APIK-om. 
S tim u vezi predstavnici Antikorupcionog tima učestvovali su na svim koordinancijskim 
sastancima tijela za borbu protiv korupcije u BiH. Svi sastanci su organizirani online. 

Zaključna razmatranja 

Rad Antikorupcionog tima Vlade Federacije BiH u izvještajnom periodu odvijao se u 
otežanim uslovima izazvanim pandemijom „Covid 19". 
Ovo je bio ujedno period rada nakon završetka Strategije za borbu protiv korupcije 2016.-
2019. Federacije Bosne i Hercegovine i pratećeg Akcionog plana za provedbu Strategije. 
Osnovne aktivnosti Antikorupcionog tima bile su stvaranje pretpostavki za izradu evaluacije 
protekle strategije i Akcionog plana za provedbu strategije. S tim u vezi uz pomoć  Misije 
OSCE u BiH uz angažiranje neovisnog eksperta sačinjena je Analiza učinkovitosti Strategije 

za borbu protiv korupcije 2016.-2019. Federacije Bosne i Hercegovine, s posebnim 
naglaskom na učinke i efekte provedbe. Nalazi analize su osigurali utvrdivanje vrijednosti 
provedenih procesa i postignutih rezultata sa ciljem dobijanja jasnijeg i preciznijeg okvira u 
procesu borbe protiv korupcije koji bi se trebao definirati kroz izradu nove strategije. 
Ograničavajući faktor u realizaciji izrade nove strategije je neusvajanje državne strategije za 
borbu protiv korupcije, čime nije bilo moguće realizirati obavezu iz Zakona o Agenciji za 
prevenciju i koordinanciju borbe protiv korupcije da se u skladu s općim principima utvrdeninn 
u državnoj Strategiji za borbu protiv korupcije na nivou Entiteta, kantona i Brčko Distrikta 
Bosne i Hercegovine usvoje i razviju strategije za borbu protiv korupcije i akcioni planovi. 
Kako bi se prevazišao problem neusvajanja strateškog okvira za prevenciju i borbu protiv 
korupcije Federacije Bosne i Hercegovine, Antikorupcioni tim Vlade Federacije Bosne i 
Hercegovine sačinio je 
Akcioni plana za borbu protiv korupcije za period od 2021.- do donošenja nove Strategije za 
borbu protiv korupcije u Federaciji Bosne i Hercegovine. 
Vlada Federacije BiH je na svojoj 290. sjednici održanoj 11.11.2021. godine usvojila Akcioni 
plan čime su stvorene pretpostavke nastavka sistemske borbe protiv korupcije Federacije 
BiH. Akcioni plan je objavljen na web stranici Vlade Federacije Bosne i Hercegovine. 
Ujedno donošenjem Akcionog plana osiguran je nedostatak normativnog strateškog okvira 
za prevenciju i borbu protiv korupcije, u periodu dok se ne usvoji nova Strategija za borbu 
protiv korupcije i prateći akcioni plan za provedbu strategije Federacije Bosne i Hercegovine. 

Svjesni činjenice da se Planovima integriteta uspostavljaju mehanizmi koji obezbjecluje 
efikasno i efektivno funkcioniranje ministarstava, uprava, agencija i tijela kroz jačanje 
odgovornosti, pojednostavljenje procedura, povećanje transparentnosti kod donošenja 
odluka, povećanje otpora radnog mjesta u odnosu na koruptivne pojave, kontroliranje 
diskrecionih ovlaštenja, poštivanje etičkih vrijednosti, eliminiranje neefikasne prakse i 
neprimjenjive regulative i uvodenje efikasnog sistema nadzora i kontrole rada i ponašanje 
službenika, planirana je posebna aktivnost u Akcionom planu za borbu protiv korupcije za 
period od 2021.- do donošenja nove Strategije za borbu protiv korupcije u Federaciji Bosne 
i Hercegovine. Navedenom aktivnošću trebalo bi da se analiziraju i ažuriraju postojeći 
planovi integriteta. Navedena aktivnost predvidena je za sve federalne organe uprave, 
federalne upravne organizacije, pravna lica u kojima federalni organi uprave i upravne 
organizacije imaju nadležnosti po osnovu zakonskih i vlasničkih prava. Možemo konstatirati 
da sada većina federalnih institucija ima uraden ovaj antikoruptivini mehanizam, koji se 
primjenjuje u praksi. 

Ujedno, donošenjem Akcionog plana osiguran je nedostatak normativnog okvira za 
prevenciju korupcije, u periodu dok nije usvojena nova strategija za borbu protiv korupcije i 
prateći akcioni plan. 

Članovi Antikorupcionog tima ostaju opredijeljeni za dosljedno izvršavanje zadataka 
navedenih u Rješenju o formiranju Tima. 

S obzirom na realizirano u izvještajnom periodu, nakon upoznavanja sa lzvještajem o 
radu Antikorupcionog tima Vlade Federacije Bosne i Hercegovine za 2021. godinu, 
predlažemo da Vlada Federacije BiH usvoji sljedeći zaključak: 

1. Usvaja se lzvještaj o radu Antikorupcionog tima Vlade Federacije BiH za 2021. 
godinu. 

2. Zadužuje se Antikorupcioni tim Vlade Federacije BiH da nastavi aktivnosti u skladu sa 
zadacima iz Rješenja o formiranju Antikorupcionog tima. 

3. Zadužuje se Ured za odnose sa javnošću da, Izvještaj o radu Antikorupcionog tima 
za 2021. godinu, postavi na web stranicu Vlade Federacije BiH. 

nog tima 
rcegovine 

elikU 

